
GEM´imik (Greenland Ecosystem Monitoring) taallugu suliniut imaannaanngitsumik ukiormanna  angusaqar poq 
Kalaallit Nunaanni pinngortitaq pillugu paasissutissanik katersisarnernik ingerlataqartarnerminik ukiunik 
25-nngortorsiortussaammat.

Misissuisarnernik ingerlatsisarnerni GEM´i avannaarsuata, tassa Tunup avannaarsuani Zackenberg-imi aammalu 
issittoqarfinni issaasannerusuniittuni, uani Nuup Qeqertarsuullu eqqaanni silap pissusiata allangoriartornerata 
sunniutaanik malinnaaffiginninniarluni misissuisoqartarpoq uuttortaasoqartarlunilu.

Misissuisarnernit uuttortaasarnernillu inernerusartut sanilliunneqarsinnaaniassammata misissuinerit tamarmik 
assigiissakkamik ingerlanneqartarput, taamaalilluni nunarsuup issittortaani pinngortitami allannguutinik malin-
naaffiginninneq pisinnaaniassammat.

GEM´ip ataani suliniutit ilisimatusariaatsit akimorlugit ingerlanneqartartut tallimaapput, taakkunanilu pingaar-
tinneqarlutik sammineqartartut makkuupput:

• KlimaBasis – silap pissusia nunarsuullu tamarmiulluni imeqarfiisa agguataarsimanerat annertussiallu

• GeoBasis – nunap sananeqaataanut tunngassutillit misissugassat uuttortagassallu

• Glasiobasis – sermersuup immamut isuliffeqarfii sermersuullu aakkiartornera

• BioBasis – nunami, taseqarfinni masarsunnilu imeqarfiusuni naasut uumasullu

• MarinBasis – sinerissamut qanittumi immap sananeqaataa, akui uumassusillillu.

Ingerlassat tamarmik Kalaallit Nunaanneersunit Danmarkimeersunillu suliffeqarfinnit makkunannga peqataaf-
figineqartut: Asiaq, Pinngortitaleriffik København´ip Universitet´ia, Aarhus´ip Universitet`ia, Danmarks Tekniske 
Universitet`ia kiiisalu GEUS (Danmarkip Kalaallit Nunaatalu ujarassiornermi Misissuisoqarfia).

Quppersagaq manna aviisimi Sermitsiami aasaq 2021 saqqummersinneqartartunit katiterneqarpoq. 

Allaaserisami siullermi GEM´ip aaqqissuussaaneranik paasisaqarfiusinnaavoq. Allaaserisanilu tulliuttuni GEM`ip 
ataani ingerlanneqartut tallimaasut immikkoortillugit ilisimatusarnikkut angusaannik allaaserinniffiupput.

ASS.: MALIN AHLBÄCK

Issittumi kianneruleriartornera ukiut tallimat qulillu akornanni 
matuma siornatiguinnaq ilimagisatsinnit sukkarnerujussuuvoq. 
Tamanna Issittumi pinngortitamut sunniuteqarpoq. Upernaaq 
Issittumi Siunnersuisoqatigiit, ministerit Issittumi naalagaaffinnit 
tamaneersut katersuuffigisimasaanni, ataatsimiinneranni ilisi-
matuunit oqariartuutigineqartut ersarilluinnarput. Uuttortaan-
erit Kalaallit Nunaanni pinngortitami ukiuni kingullerni 25-ni iner-
iartornermut matussusiisut aqqutigalugit Ilisimatusartut Issittup 
qanoq issusianik ilisimasanik patajaatsunik katersisimapput.

Allattut: Signe Høgslund aamma Peter Bondo Christensen

Siku, aput issilu Issittumi pinngortitami silap pissusianut aalajangii-
suupput. Tamanna qaasuitsup killeqarfianik qaangiisimasunut 
kikkunnulluunniit ersarippoq. Kisianni Issittumi pinngortitami 
pissutsit nutaat atuukkiartuaalerput – nunami immamilu. 

“Ukiut 25-t matuma siorna uuttortaanivut aallartikkatsigit kimil-
luunniit eqqoriarneqarsinnaasimanngilaq, ullumikkut Issittumi 
Siunnersuisoqatigiinnut oqaluttuarissagipput, Issittoq nunar-
suup sinneranut sanilliulluni pingasoriaammik sukkanerusumik 
kiatsikkiartuaartoq”, Torben Røjle Christensen, Aarhus Universite-
timi Arktisk Forskningscenter og Institut for Ecosciencemi profes-
soriusoq, aamma GEM-imut – Greenland Ecosystem Monitoring, 
siuttuusoq, oqaluttuarpoq. 

Kisianni taamaappoq. GEM-imik suliniummit ukiuni 25-ni kipisu-
itsumik paasissutissat aqqutigalugu Ilisimatusartut Kalaallit 
Nunaanni silap pissusiata ineriartornera pillugu sukumiilluin-
nartunik ilisimasaqalersimapput, aamma pinngortitap nunami, 
tatsini, kangerlunni imaanilu allanngoriartornernut qanoq qisua-
riaateqarneranik.

Inunnit sunnersimaneqanngitsoq
Københavns Universitetimi Zoologisk Museumimi ilisimatusartut 
eqimattat 1986-imi isumassarsiaraat Tunup Avannaarsuani misissu-
inermik suliniut sivisuumik ingerlanneqartussaq ilisimatuussutsillu 
akimorlugit suliarineqartussaq nunami uumassusilinnilu avatangiis-
inik uuttortaaissamik paasissutissanillu sivisuumik katersuinissamik 
siunertaqartoq pilersissallugu.

Ilisimatusartut namminneq ilisimanngisaannik tamanna tassaa-
lerpoq taamani oqariartaatsip ilisimaneqarpianngitsumik sunni-
utaanik uppernarsaanissamut tunngaviulersussaq: Silap pissu-
siata allanngoriartorneri.

Isumassarsiaq ilisimatusartorpaalunnguit akornanni ukiut tallimat 
qaangiunneranni, 1991-imi, ima tapersersorneqartigilerpoq, 
taakkua Kalaallit Nunaaliarlutik Zackenbergimilu sumiiffik Issit-
tumi avannarpasissumi pinngortitap aaqqissuussaasumik misis-
suiffiginissaanut immikkut piukkunnaateqartutut toqqarlugu. 

PAASISSUTISSAT UKIUNIT 25-NEERSUT ISSITTUMI 
ALLANNGORIARTORNERNUT UPPERNARSAATAAPPUT

Zackenbergimi ingerlatat 1995-imi pimoorullugit aallartinneqar-
 put, taamani ilisimatusartut assartuisullu siulliit tuperni najugaqar-
mata. Tamanna GEM-imik suliniummut, maanna ukiut 25-ssaanni 
Kalaallit Nunaanni pinngortitaq silallu pissusia pillugit paasissutis-
sanik tunniussaqartartumut, aallarniutaalerpoq. 
ASS.: HENNING THING

Tassani, Kalaallit Nunaanni Tunumi inoqarfiit qaninnersaannit, 
Ittoqqortoormiinit, 450 kilometerinik avannarpasinneru-
sumi, Ilisimatusartut Issittumi pinngortitami pissuseqatigi-
innut nalingin naasunut tunngaviusumik qanoq issuseq, inunnit 
sunnersimaneqanngitsoq, misissuiffigisinnaalerpaat. 

1995-imi Zackenbergimi qaqqap ilisimatusartut toqqinut siuller-
paameerluni taalliisinnaanngorpoq. Tamaani qaqqap ataani 
tundrami qeriuaannartup masarsoqarfiani orpigaaqqat singer-
 neq tikillugu portussuseqartut akornanni tupeq siniffittut misis-
suisarfittullu anorimut silamullu assiaqutaalerpoq. Tassanilu 
paasissutissat siulliit titartakkanut grafinut Issittumi ineriar-
torneq paasiniassagaangatsigu ullumikkut isiginnaartakkat-
sinnut ikkunneqarput. 

Taamanimiit suliniut annertusiartorsimavoq, maannalu pinngor-
titami pissuseqatigiiaanut Kitaani inoqarfimmiit Tunup Avan-
naarsuani inoqarfiunngitsumut siammarsimalersimalluni. 
Zackenbergip saniatigut Nuummi Qeqertarsuarmilu ilisima-
tusarnikkut maanna aallaaveqarpoq. 

Piffissat sivisuut allanngortitsinernik takutitsipput
Orpikkat Zackenberg Forskningstationip eqqaaniittut ukiut 
90-it sinnerlugit pisoqaassuseqarput. Naasimapput Ilisi-
matusartut tikeqqajanngitsulli, uumanerminnilu issittumi 
pinngor titap qanoq isilluni akuttukkutigiissaartumik allanngo-
rartarnera qanoq ittuusimanersoq misigisarsimallugu. 
Orpikkat naleqqussartarpasissimapput, issittumili pinngortitap 
uumasui allat qanormitaava ittarpat? Assersuutigalugu timmissat 
naloraarusillit. Tamakkua ungasissumi Sydafrikami ukiisarput. 
Nalunngilaat Avannaani upernajaarnerusalersoq, qaqugulu 
avannamut aallassanerlutik qanoq isillutik paasiniartarpaat? 
Apeqqutit tamakkua Ilisimatusartut GEM-imik ingerlatsisut 
akissutissarsiorpaat, ukiut tulleriiaarlugit pinngortitaq malinnaaf-
figeqqissaarlugu.

“Issittumi pinngortitap allanngoriartornera malinnaaffigalugu 
ilaanneeriarluni allaaneq ajorpoq nalunaaquttap tikkuutaa 
angineq isiginnaarlugu. Ukiuni arlalinni uuttortaasarpugut, 
takuarpullu pissutsit annikitsuinnarmik nikittartut, naammagit-
taraannili piffissarlu ingerlatiinarlugu periutsini allannguutit 
takuneqarsinnaapput”, Torben Røjle Christensen oqarpoq.

Allanguutit, ukiumiit ukiup tullianut takujuminaassinnaasut, 
piffissani sivisuuni malinnaanikkut ersarissumik takuneqarsin-
naalertarput. Tamannalu pisariaqarluinnarpoq silap pissusianut 
eqqoriaasarnernut, siunissami silap pissusianut, silallu pissusiata 
allanngoriartornerata sunniutaanut, siulittuutinut.

Qeriuaannartoq annikillimmat sikoqar-
tarneralu sivikillimmat politikerit eqiilerput
Nuna qeriuaannartoq issittumi pinngortitamut pingaaruteqar-
 poq. Taannalu milliartorpoq. Aasarisseruttornerani Avannaani 
nuna qeriuaannartoq anguniarlugu ukiut tamaasa itinerusumut 
qillerisoqartalerpoq.

1990-ikkunni nuna qeriuaannartoq nunap qaavanit meterip 
affaata missaanik ititigisumiissimavoq. Maanna itinerusumut 
nivattariaqalerpoq qeriuaannartup masarsuani nuna qeriuaan-
nartoq anguniarlugu, tassa meterimik ataasingajammik.

Taamatut qerisup aakkiartortarnerata allanngornera pissuti-
galugu, gassip kissatsinnartup ulorianartup metanip qeri-
uaannartup masarsuanit aniasarnera allanngortippaa. 
Silaannaq annertunerusumik metaneqalerpat nunar-
suarmi tamarmi sila kissatsissaaq taamaattumillu 
nunarsuaq tamaat sunnerlugu.

GEM-imik suliniummit Qeqertarsuarmi, 
Zackenbergimi Nuummilu silaannarmi, 
nunami, sikumi, tatsini kuunnilu kiisalu 
imaani pissutsit uuttortarneqartarput. 
ASS.: KIRSTY LANGLEY

pimoo  runneqartariaqartut siunnersuisoqatigiit paasigaat. 
“Tamakkua takutippaat silap pissusiata allanngoriartornera 
pissutigalugu unammilligassat qanoq annertutigalutillu erlo-
qinartigisut. Tamanna pinngortitamut avatangiisinullu, uumas-
suseqarnerup assigiinngiiaarneranut uumasullu inuunerannut, 
aammalu inunnut issittumi najugalinnut inuusunullu anner-
toorujussuarmik sunniuteqarpoq”, Jeppe Kofod oqarpoq.

Jeppe Kofod tikkuaavoq paasisat ersarilluinnartumik nunarsu-
armiunut nalunaajaataasut silap pissusianut akiuunneq maanna 
qulakkeertariaqaripput, qulakkeerlugulu Parisimi isumqati-
giissut malinneqassasoq, taamaasilluni nunat gassinik kissatsin-
nartunik aniatitsinerminnik annikillisitsissallutik.

“Uagutsinnut Issittumi Siunnersuisoqatigiinnut ilaasortaa-
sunut tamanut tikkuaanerulluinnarpoq, aammattaarli nunar-
suup sinneranut tikkuaanerulluni. Issittumi takusavut tassaapput 
silap pissusianik ajornartorsiutit, aamma nunarsuup sinneranik 
eqquisussat”, Jeppe Kofod oqarpoq.

Aamma kangerlunni ukiup ingerlarnga allanngorpoq. Ukiut 
upernaallu tamaasa kangerluit sikuusarput, aasakkut sikuerun-
nissaata tungaanut, taamaasigaangallu qaamanerup nerisaqa-
qatigiit tamaasa uumatittarpai, sikoqqinnissaata tungaanut.

Piffissarli sikoqanngiffiusoq sivitsoraluttuinnarpoq. Ukiuni 
kingullerni 70-iinnarni, sikup annertussusia Daneborgip eqqaani 
Yong Sundimi nalunaarsorneqartarnerani, ineriartorneq allan-
ngorujussuarsimavoq.

Tamanna peqatigalugu takussutissaqarpoq nunatta kangerlu-
inut imeq aniasoq annertunerulersimasoq, ilisimatuullu maanna 
malinnaaffigaat kangerlunni uumassusillit allaanerusumik inger-
lalersimanersut, artit allat peqatigalugit aammalu quajaatit 
uumasullu amerlassusaasa allanngornerat ilutigalugu.

Paasissutissat tamakkua, GEM-imit katersorneqartut, Issittumi 
Siunnersuisoqatigiit avatangiisit, silallu pissusiata ((Arctic Moni-
toring and Assessment Programme, AMAP) aamma uumassu-
sillit (Conservation of Arctic Flora and Fauna, CAFF) nakkutigine-
qarnissaannik anguniagaanik Kunngeqarfiup pisussaaffimminik 
naammassinninnissaanut qitiulluinnartumik inissisimapput. 
Taamaattumik uuttortaanerit, GEM-ip ingerlatai, nalunaaru-
sianut, Issittumi Siunnersuisoqatigiinnuttunut, toqqaannartumik 
atassuteqarput.

Nunanut allanut tunngasunut ministerip Jeppe Kofodip, 
Issittumi Siunnersuisoqatigiit ataatsimiinneranni peqataa-
 sup, erseqqissarpaa Ilisimatusartut paasissutissiissuterpassui 

Tunup Avannaarsuani masarsoqarfiup qeriuaannaraluartup qerinera 
itinerusumiileraluttuinnarpoq.  Titarnermit qummukartumit 
takuneqarsinnaavoq, nuna qeriuaannartoq  aasakkut qanoq 
ititigisumiinnersoq

Young Sundimi Tunup Avannaarsuaniittumi 
immap sikoqanngittarnera ukiuni kingullerni 70ini 
sivitsoraluttuinnarsimavoq. Kangerluup ukiuni pineqartuni 
qanoq sivisutigisumik sikusannginnera titarnerit 
ammukartut ersersippaat..

ASS.: PETER BONDO CHRISTENSEN

ASS.: DANIEL ALEXANDER RUDD

“AMAP-imik nalunaarusiaq nutaaq, Issittumi Siunnersuisoqa-
tigiit ataatsimiinneranni saqqummiunneqartoq, silap pissusiata 
allanngoriartorneranik ilisimasatta amigaateqarneranik ersa-
rissumik takutitsivoq. Silap pissusiata allanngoriartorneranut 
najoq qutassat iluarsiivigineqartariaqarput, kiatsikkiartorneranut 
maannakkorpiaq pisumut naapertuuttunngorlugit”, Torben Røjle 
Christensen erseqqissaavoq.

Taamaattumik GEM-imik Issittumi pinngortitami nakuutilliineq 
ullumikkut piffissamut nutaamut ingerlariaqqippoq nakkutillii-
nerup isumamineersumik ingerlanneqalernissaa annertuumik 
pingaartillugu sumiiffiillu annertunerusut nakkutilliivigineqa-
lersussanngortillugit. Tamatumani teknologii nutaaq silap pissu-
siata allanngoriartornerinut najoqqutassanut paasissutissanik 
sukumiinerusunik suliaqarnissamut matuersaataavoq.

Silap pissusiata allanngoriartorneranik 
ilisimasani amigaatit
Issittumi Siunnersuisoqatigiit AMAP-imik nalunaarusianik 
saq qum mersitsisarput. AMAP-imillu nalunaarusiaq maajimi 
siunnersuisoqatigiit ataatsimiinneranni saqqummiunneqartoq 
atuarlugu isumalluarnartuunngilaq. 

Ukiut qulit matuma siorna silap pissusianik eqqoriaanermi 
najoq qutassiat pitsaanerpaartaannit, taamanikkut nassaassaa-
sunit, eqqoriarneqarpoq, Issittoq nunarsuup sinneranit marlo-
riaammik sukkanerusumik kiatsikkiartorumaartoq. Tamannali 
ilumuunngitsoq paasinarsisimavoq. 

Ukiut kingulliit 50-it ingerlaneranni Issittoq 3,1 gradinik kianne-
rulersimavoq, nunarsuullu sinnera 1 gradip missaanik kianneru-
lersimalluni – tassa Issittumi kiatsikkiartornera pingasoriaammik 
sukkanerusimavoq. 

Uuttortaatit nammineerlutik assiliortuisaramik 
paasissutissat pisarsiarinissaannut qulakkeerinnittarput, 
ilisimatusartartut najuutinngikkaluaraangataluunniit. 
ASS.: ANDREAS AHLSTROM 



10

“Piffissami nangeqattaartuliatsinni nunami sumiiffinnit assigiin-
ngitsunit uuttortaanerit pitsaasut pissarsiarisarpavut, taakualu 
qaammataasanit uuttoortaanernik maanna tapertaqartilissa-
vavut. Taamaalilluta sumiiffiit annertunerusut uuttortaavigisin-
naanngorpavut, taamaattumillu qaammataasat sakkuullutik 
asseqanngilluinnartut” Andreas Westergaard-Nielsen oqaluttu-
arpoq.

Qaammataasat iluaqutigalugit ungasianit uuttoortaaneq 
“Remote sensing” GEM-imik suliniummut ilassutaasoq nutaaq 
pingaarutilik. Uuttortaanerit GEM-imik suliniummi sumiiffinni 
pingaarnerni pingasuni Tunup avannaarsuani Zackenbergimi, 
Nuup eqqaani aamma Qeqertarsuarmi, uuttortaanerit ukiut 
tamaasa ingerlanneqartartut takussutissianngortinniartarnerat 
suliassaavoq annertooq.

“Piffissamik nangeqattaartuliat ingerlatiinnarneqassapput, 
taamaalilluni pissusiuleriartortut malinnaavigineqarsinnaallutik, 
kisianni tamatuma peqatigisaanik paasissutissaatitsinnit paasis-
sutissanik annerusunik pissarsisinnaavugut taakkua qaammataa-
sanit paasissutissanut uuttortaavinnullu isumamineersunut 
Kalaal  lit Nunaanni sumiiffinni arlalinni maanna inissinneqartunut 
atassusernerisigut” Torben Røjle Christensen oqaluttuarpoq.

Avataarsuaniit 
najoqqutassanik 

suliaqarfimmut
Qaammataasap Terrap 705 

kilometerinik qutsissusilimmiit 
Qeqertarsuup Tunua ullut 

tamaasa qulaattarpaa 
qaammataasamillu assilisanik 

GEM-imik ilisimatusartut 
qarasaasiaannut nassiussisarluni. 

Qarasaasiap ataatsip saavaniippoq 
Andreas Westergaard-Nielsen, 

Københavns Universitetimi adjunkti, 
assilisanillu suliarinnilluni. Assilisat 

portussutsimullu najoqqutassaq 
aallaavigalugit nunap ullut 

tamaasa qanoq isugutatiginera 
eqqoriarsinnaasarpaa. Tamanna 

paasissutissaavoq pingaaruteqartoq, 
ilaatigut nunap isugutassusia 
gassit kiatsikkiartortitsisartut 

anianerannut aalajangiisuusarmat. 

Nuummi Qeqertarsuarmilu 
sineriammi ilisimatusartut 
ilaatigut uuttortartarpaat 
quajaatit qanoq 
alliartortigisarnerat 
piffissallu sikuunngitsup 
ukiumi pineqartumi 
qanoq sivisutigineranut 
sanilliuttarlugu. 
ASS.: PETER BONDO 
CHRISTENSEN

Aage. V. Jensens Fondemit aningaasaliissutit annertuut pissutaallutik Zackenbergimi, Daneborgimi aamma Nuummi/
Kangerluarsunnguami ilisimatusarnermi uuttortaavinnik nutaanik maanna pilersitsisoqarsimalerpoq ilisimatusartunit 
nunarsuarmit tamarmeersunit atorluarneqartunik.
ASS.: MIKKEL TAMSTORF

Orpigaaqqat aggusti tikillugu apummik qallersimaneqartalis-
sappat imaluunniit aasaq sivisunerusoq aqqutigalugu takineru-
lissappat? Siusinnerusukkut sikkertalissappat sullineqassavalu 
pujoralatsernissaannut piareersimasunik? Issittumi pinngortitaq, 
pissutsinut sakkortuunut naleqqussarsimasoq, silap pissusianut 
nutaamut aamma naleqqussarsinnaassuseqassava?

Paasissutissat sukumiinerusut:
Torben Røjle Christensen, Professor,  
Arktisk Forskningscenter og Institut for Ecoscience,  
Arktisk økosystemøkologi, Aarhus Universitet, 
Mail: g-e-m@au.dk; telefon: +45 9350 9049

Suliniut pillugu annerusumik atuarit uani:
https://g-e-m.dk/

Issittumi pinngortitaq allanngornernut 
piareersimava?
GEM-imik suliniummit Issittumi pinngortitami pissutsit nutaat 
allaaserineqarsimapput. Nuutitut paasissutissat immikkoortortaat 
tamarmik immikkut pinngortitami tillernerup pissarsiariniarnis-
saanut najoqqutassamullu ikkussuunnissaanut tapertaasimapput. 

Paasissutissat immikkoortut tamarmik immikkut tunuanni 
nassaassaapput timmiaq naloraarusilik, umimmak, akunneq 
seqinnerfiusoq, quajaat imaluunniit Issittumi pinngortitap 
immikkoortortaa alla GEM-imik suliniummit malittarineqartoq.

Ukiuni 25-ni paasissutissat taakkua ineriartornermik, kimilluun-
niit eqqoriarneqarsinnaasimanngitsumik, paasisimasaqalersit-
sisimapput maannalu nakkutilliinermik ineriartortitseqqinneq 
malitsigitinneqarluni, ilisimatuunit najoqqutassat iluarsineqar-
sinnaaqqullugit aamma silap pissusiata pinngortitallu siunis-
sami qanoq ineriartornissaat sukumiinerusumik akineqarsinnaa-
leqqullugu.

Torben Røjle Christensenip ukiuni 30-ni Issittumi pinngortitaq 
silallu pissusiata allanngoriartorneri misissugarisimavai. 
ASS.: PALLE SMEDEGAARD NIELSEN

Umimmaat piaqqiarineqartut inuunerminnilu ukioq siulleq 
aniguisut amerlassusaat umimmaat amerlassusiannut aalajangii-
suulluinnarput. Piaqqallu annannissaminnut anaanamik neris-
assarsiorsinnaanerat isumalluutigaat. Aamma ukiukkut. Ukiut 
aputile rujussuit issittup uumasuinut ingerlaartunut mannger-
tumillu qaalinnut ulorianartorsiortitsipput. Tamannalu immaqa 
siunissami atugarilissavaat.

Allattut: Peter Bondo Christensen aamma Signe Høgslund

Umimmaat issittumi qeriuaannartup masarsuani uumasut 
artit pingaarnersaraat, ukiunilu tusintilikkuutaani silap pissusia 
mersernartoq atugarisimavaat.

Ilisimatusartut ukiuni 25-ni issittup avannaarsuani, Avannaani 
Zacken bergip eqqaani, umimmaat malinnaaffigeqqissaarsi-
mavaat amerlassusiallu misissortarlugu. Tamanna uumasut 
ingerlaartarnerannik uumanerannillu nutaamik takutitsivoq.

Maanna Ilisimatusartut paasisat nutaat katersorlugit periui-
sissiorsimapput, tassanilu takuneqarsinnaavoq silap pissu-
siata allan ngornerani umimmaat qanoq pisarnersut, aammalu 
sumiiffinni umimmanniartarfiusartuni uumasut qanoq ililluni 
pitsaanerpaamik nakkutigineqarsinnaanersut.

Qungasequtit oqaluttuarput
Umimmaat savat savaasallu qanimut eqqarleraat, ilimagineqar-
sinnaagaluartutut ussiit pinnagit. Ilisimatusartutut taaguutigaat 
Ovibos, taannalu isumaqarpoq ´sava-ussik´. Ussissumik meqqo-
qaramik issittup silaannaanut issittumut, ukiukkut 40 gradit 
angullugit issittarsinnaasumut, naleqqussarsimasuupput.

Nunatta avannaarsuani umimmaat Ilisimatusartut 1996-imiilli 
malinnaaffigisimavaat. Uumasoqatigiinni qanoq amerlatig-
inersut nalunaarsoqqissaartarpaat, angutikuluut, arnavissat 
piaqqallu qanoq amerlatiginersut ukiut tamaasa nalunaarsortar-
lugit aammalu uumasut ataasiakkaat qanoq ukioqarnersut.

Uumasut sumi angalaartarnersut, sumi nerisassarsiortarnersut 
ukiorlunnersualu qanoq anigortarneraat paasiniarlugu Ilisi-

UMIMMAAT AKERARINERPAASAAT TASSAAPPUT UKIUT
APUTILERUJUSSUIT

Upernariartulernerani umimmaat piaraat piaqqiarineqaraangamik 
milunnerinnavimmik inuussuteqartarput, aputilli aakkiartornera iluti-
galugu piaqqat naasunik nerisalertarput. ASS.: LARS HOLST HANSEN

matusartut umimmaat arnavissat arlallit elektroniskiusumik 
GPS-imik qungasequsersorsimavaat, tamakkualu akunnerit 
tamaasa uumasut sumiinnerat nalunaarsortarpaat, ukiorlu 
kaajallallugu paasissutissat qaammataasakkut nassiuttarlugit. 
Tamatuma saniatigut qungasequtit aamma uumasut qungatsitik 
niaqqutillu qanoq aalatittarneraat, kiisalu tillernerat timaasalu 
kissarnerat nalunaarsortarpaat.

“Paasissagutsigu umimmaat amerlassusii tamarmiusut suna 
pissutigalugu allanngortarnersoq aalajangiisuuvoq paasissal-
lugu umimmaat ataasiakkaat pissutsit assigiinngitsut ataanni 
qanoq pissusilersortarnersut qisuariartarnersullu”, Niels Martin 
Schmidt oqarpoq, taanna Aarhus Universittetimi Institut for 
Ecoscience – Arktisk økosystemkologi-meersuuvoq, misissuiner-
 mik ingerlatsisimasumit.

Piaqqineq nukissaajarnartuuvoq
Ilisimatusarfiup Zackenbergip eqqaani issittup masarsoqarfiani 
qeriuaannartumi 47 km2-inik annertussusilimmi Ilisimatusartut 
upernaat ilaanni umimmaat 400-t sinnillit kisissimavaat. Umim-
maallu 200 kiilumiit 300 kiilumut oqimaassuseqaramik neri-
ngaatsiartariaqarput.

“Paasissutissaaterpassuatta takutippaat uumasut aasakkut, 
nerisassaqarluarnerani, nerinerinnangajavimmik sammisaqar-
tartut. Taamaalinerani nukissamik katersisarput, tunnoqarneru-
lerlutik. Tamanna ukiuuneranik aniguinissaannut minnerun-
ngitsumillu piaqqiornissaannut aalajangiisuulluinnarpoq”, Niels 
Martin Schmidt nassuiaavoq.

Umimmaat tamuaqqiisarput issittullu masarsoqarfiani qeriuaan-
nartumi naasut pitsaarpiarneq ajorput, aqajaqqumilu sivisuumik 
uunneqartariaqarlutik.

Qanoq aputeqartiginera umimmaat ukiuunerani nerisassarsiornerannut aalajangiisuuvoq – aputeqarnerugaangat umimmaat nerisassat 
naammattut nassaariuminaatsittarpaat. ASS.: LARS HOLST HANSEN

Periusissiakkut siunissaq siulittuutigineqarpoq
Ilisimatusartut paasissutissarpassuit atorlugit periusissiorsi-
mapput, tassanilu takuneqarsinnaavoq umimmaat amerlassu-
siat siunissami silap pissusiata allanngoriartorneranut qanoq 
qisuariassa nersut.

“Ersarilluinnarpoq ukiuunerani aputip annertussusia umim-
maat amerlassusiannut pingaaruteqarnerpaasoq. Periusissiap 
takutippaa ukiumi ingasanngitsumilluunniit apisimasumi piaq-
qiorneq annikinnerusartoq, periusissiallu aamma takutippaa 
allaat ukiut aperujussuarfiusut ataasiakkaat pissutigalugit umim-
maat amerlassutsiminnut uteqqinnissaminnut ukiut qulik-
kuutaat atortariaqaraat”, Niels Martin Schmidt nassuiaavoq.

Silap pissusiata allanngoriartornera maanna atuuttoq pissuti-
galugu Ilisimatusartut siulittuipput Issittumi siallernerusalis-
sasoq/apinerusalissasoq. Tamanna pissutigalugu umimmannut 
aalaja ngiisuulluinnarpoq ukiuunerani apinerusalissanersoq 
imaluunniit aasakkut siallernerusalissanersoq.

Silap pissusiata allanngoriartornera pissutigalugu aamma issa-
ngiarnerit qerinnarnerillu sivisunerulissapput. Tamanna pissuti-
galugu nuna sermimik manngertumik qallerneqartalissaaq, 
tamannalu pissutigalugu uumasut naasut nerisassatik suli tikik-
kuminaannerulissavaat. Kiisalu silap pissusiata allanngoriar-

Umimmaat ukiukkut qasuersaarnerusarput. Arnavissat ilumittut 
ukiukkut timaasa kissassusiat aalajaatsuuginnartartoq, arnavissat 
ilumioqanngitsut timimik kissassusiat 1 gradi inulaarlugu appar-
tittarpaat.

Timip kissassusia 1 gradiinnarmik apparaluartoq tunnup uuma-
niarnermi pingaaruteqarluinnartup timimi uunneqarnera 
malunnartumik appariartarpoq. Timip kissassusiata appartin-
nera pissutigalugu ukiuunerata naanerani umimmat ilormioqan-
ngitsut umimmannit ilumittunit, timip kissassusianik appartitsin-
ngitsunit, 20 kiilut missaannik oqimaannerusarput.

Umimmaat piarallit ilumiuminnut kingornalu piaqqaminnut, 
upernassakkut (marsimi-apriilimi) piaqqiaasunut immummik 
sananermut, nukissaq sapinngisamik annertunerpaaq atussa-
vaat. Taavalu aperujussuarneratigut nerisassat matoorneqaraa-
ngata piffissaq ilungersunartoq pilersarpoq.

“Annertuumik apigaangat takusinnaasarparput umimmaat neri-
sassarsiorlutik angalaalersartut. Tamanna nukissamik pisariaqar-
titsivoq, umimmannullu ilumittunut erloqinarsinnaavoq”, Aarhus 
Universitetimi Institut for Ecoscience – Arktisk økosystemøkologi-
meersoq, misissuinerni peqataasarsimasoq Lars Holst Hansen 
oqarpoq.

Arnavissat aasap ingerlanerani nukissamik naammattumik kater-
sisimanngitsut, ukiorluppallu nerisassakilliornarluni, amerlasuut 
ilumiortik katattarpaat nammineq annakkumallutik, piaqqallu 
piaqqiarineqartut amerlasuut piaranngornermik kinguninngua 
toqusarput, naammattumik immussaqannginnertik pissuti-
galugu.

Umimmaat ikittunnguullutik eqimattakkuutaartarput – aajuku angu-
tikulooq inersimasoq, arnavissat marluk piararlu ataaseq. 
ASS.: LARS HOLST HANSEN

tornera pissutigalugu ukiut sualuttorujussuarmik silarluffiusut 
amerlanerulissapput – tamatumani ilanngullugu ukiut aperu-
jussuartarfiusut. Tamanna ilaatigut 2018-imi Tunup Avannaani 
takuneqarpoq, taamani ima apitigimmat masarsuup qeriuaan-
nartup ilarujussua allaat aggusti tikillugu suli aputeqarluni. 
Pisut taamaattut akulikinnerulissappata tamanna umimmannut 
kinguneqarnerlussaaq.

1962-imi 1965-imilu Tunup Avannaanit kitaani Kangerlussuup 
eqqaanut umimmannik nuussisoqarpoq, tamaani sila kian-
nerummat naggorinnerullunilu. Tassani uumasut sivisuumik 
ukiuunerani pissutsit sualuttorujussuit atorneq ajorpaat, amer-
liartorluarsimappullu nunarujussuarmut siammarsimallutik, 
piniarnermik soqutiginnittut nuannaarutigilluagaannik.

“Periusissiarput aamma ineriartortinneqarsinnaavoq, asser-
suutigalugu siulittuutigalugu kitaani umimmaat annertuumik 
piniarneqarneq, tamannalu peqatigalugu silap pissusiata allan-
ngoriartornera, anigorsinnaaneraat. Taamaasilluni periusis-
siap Kitaani umimmaat ingerlanneqarnerat ikorfartorsinnaavaa, 
taamaasilluni Kitaanii umimmaat amerlassusiat siunissamut 
qulakkeerlugu”, Niels Martin Schmidt oqarpoq.

Annertunerusumik paasissutissat:
Niels Martin Schmidt, Professor, 
Institut for Ecoscience – Arktisk økosystemøkologi, 
Aarhus Universitet
Mail: nms@bios.au.dk; telefon: +45 4191 5664

Lars Holst Hansen, Akademisk medarbejder,
Institut for Ecoscience – Arktisk økosystemøkologi, 
Aarhus Universitet
Mail: lahh@bios.au.dk; telefon: +45 8715 8682

Ilisimatusartartut  umimmak ilisimajunnaarsillugu GPS-ilimmik 
qungasequt serpaat, taamaalilluni umimmaap ingerlaarnera 
ilisimatusartut malin naaffigisinnaavaat. ASS.: LARS HOLST HANSEN

mailto:nms@bios.au.dk
mailto:lahh@bios.au.dk

Silaannaap pissusiata allanngoriartornera oqaluuserineqartillugu  Kalaal lit 
Nunaanni iigartartut alutornartut assingi nunarsuarmi ingerlaartarput. 
Iigartartut qumarsimasut nukinnut nunarsuarmik kissarnerulersitsisunut 
malunniutitut isigineqarput. Maanna Kalaallit Nunaanni iigartartunik 
marlunnik nakkutilliinerit takutippaat ukiuunerani apinerujussua sermip 
aakkiartorneranut qanoq malunniuttarnersoq.

Allattut: Signe Høgslund aamma Peter Bondo Christensen

Ilisimatusaammit GEM-imit ilisimatusarnerup nutaap naqissuserpaa: 
Ukiuunerani apinerutillugu aasakkut iigartartut annikinnerusumik 
aakkiartortarput.

Aamma Tunup avannaarsuarni Nuullu eqqaani sumiiffinni annikinneru-
sumik issittuni assiliaq taamaappoq. Tamanna Kalaallit Nunaanni kanger-
lunnut nunarsuarmilu immap killingata qaffannerunerneranut sunniute-
qarpoq.

Iigartartuni marlunni Sermersuarmut attuumanngitsuni apummik 
aakkiartornermillu uuttortaanerit ingerlanneqarput: Nuummut qanittumi 
Kangerluarsunnguup eqqaani Qasigiannguani iigartartoq Tunullu avan-
naarsuani Zackenbergimut qanittumi A. P. Olsenip iigartartuani.

“Iigartartut taamaattut iigartartunit Sermersuarmut atasunit annikinneru-
jussuusarput. Sumiiffinnili taamaattuni iigartartut Kalaallit Nunaanniit 
sermip tamakkiisup immap killingata qaffakkiartornerata 20 procentianik 
ilaliisarput”, Signe Hillerup Larsen GEUS-imi ilisimatooq oqaluttuarpoq.

Naatsiivinni immitserutit nipisiutillu 
Iigartartupiluunersuit takeqisut Kalaallit Nunaannik ilusilersuisut ukiup 
ingerlanerani namminerisaminnik uumassuseqarlutillu aalariaaseqar-
 put. Uumassuseqarneruvorlu annertuumik apummit ilusilersorneqa-
rtoq. Aput sermip qaanut nakkaasoq piffissap ingerlanerani serminngor-
tarpoq, aputillu aakkiartorfimmi appasinnerusumiittup iigartartoq qanoq 
aakkiartussanersoq aquttarpaa.

APINERUNERATIGUT IIGARTARTUT 
AAKKIARTORNERAT 
UNIKAALLATTOQ

Silasiorfiup qanittuani aakkiartorneq 
naatsiivinni immitserut naqitsiner-
mullu uuttuut atorlugit uuttor-
tarneqartarpoq. Sermip ilaa 
aakkaangat immitserut sermip 
qaani manissumiilertarpoq. 
ASS.: SIGNE HILLERUP LARSEN

Kalaallit Nunaanni iigartartunit Sermersuarmut attuumanngit-
sunit paasissutissat ikittuinnaapput, paasissutissalli pigineqartut 
takutippaat aputip issussusia aakkiartornerlu imminnut atalluin-
nartut. 

“Nalunngilarput iigartartuni aputip issussusia ukiumiit ukiumut 
nikerartupilussuusoq. Tamanna ersarittarpoq assersuutigalugu 
Zackenbergimi ilisimatusarnermi ingerlatsivimmiit A. P. Olsenip 
iigartartuanukaraangatta. Ukiut ilaanni ujararujussuit akor-
nisigut sangujoraartariaqartarpugut, aputeqartorsuunngimmat, 
ukiut ilaanni qamuteralammik ingerlarsorsinnaasarluta”, Signe 
Hillerup Larsen oqarpoq.

Aputilli qanoq issutigineranut eqqoriaaneq aputip ersaris-
sumik issussianik paasisaqarnermit allaaneruvoq. Suliassaavorlu 
ilunger sunartoq ukioq kaajallallugu iigartartup qaani aputip 
issussusianik aakkiartornermillu uuttortaaneq.

Ilungersunartoq suliarisinnaaniarlugu Ilisimatusartut iigartar-
tuni namminerni silasiorfinnik nammineq ingerlatitsisunik inis-
siipput. Silasiorfiit ilaattut nipisiuteeqqanik ikkussisoqarsimavoq, 
taakkulu minutsit qulikkaarlugit iigartartup qaavanut ungasis-
suseq uuttortarpaat. Aputip issussusia taamatut uuttortarneqa-

rpoq.

Aakkiartornermi? Matumani Ilisimatusartut 
sakkuusivimmiissimap  put periutsimik immikkuullarissumik 
pilersitsiniarlutik, naatsii vinni immitserut nalinginnaasoq ator-
lugu atorsinnaa sumik. Immitserut narlusuumik sermip iluanut 15 
meterinik ninginne qartarpoq naqqaniit sermip qaanut atasumik. 
Taava imerpalasumik qerinaveersaammik immerneqartarpoq 
naqqaniipporlu naqitsinermut uuttuut, immitserut qanoq 
imaqartiginersoq nalunaarsortarlugu. Sermeq aakkaangat 
naatsiivinnik immitserut sermip qaanut siaartarpoq immitse-
rutillu naqqani naqit sineq sakkukillilluni, aakkiartornerlu uuttor-
tarneqarsinnaalerluni. 

“Naak ’naatsiivinnik immitserummik periuseq’ pisariitsupi-
lussuugaluarluni tupinnaannartumik atorsinnaalluarpoq, 
paasissutissallu matumani katersat pingaartupilussuupput. 
Taamaalilluta aputip issussusia aakkiartornerlu eqqortumik 
naleq qiussinnaalerpavut”, Signe Hillerup Larsen nassuiaavoq.

Aakkiartornermiit aputeqarnerusoq
Aput sermerlu imminnut ataqqissaarput ukiunilu kingullerni 

Iigartartumi A.P. Olsenimi silasiorfiup ilaatigut kissassuseq, aputip issussusia, seqernup qinngorneri anorillu sukkassusia uuttortartarpai. 
ASS.: MICHELE CITTERIO

qulikkuutaani paasissutissat takutippaat aakkiartorfimmi apute-
qarnerujussuata aakkiartorneq pinngitsoortikkaa, naak sermip 
issussusia meteri angullugu annikillisussaagaluartoq.

Silap pissusianik pisuussaartitsiviit ilaasa siulittuutigaat siunis-
sami Tunup avannaarsuani A. P. Olsenip iigartartuani nittaan-
nerusalerumaartoq. Taamaassappat iigartartup qaava apute-
qarnerulissaaq, taamaalilluni sermeq annertusilluni. Aamma 
iigartartup killingani aasaanerani aputip aakkiartornera unikaal-
latsinneqassaaq.

“Ilaatigut taamatut pisoqarneratigut nunap ilaani allaniit Tunup 
avannaarsuarni iigartartup annertussusiata allanngornissaa 
naatsorsuutiginngilarput. Ukiuni qulikkaani aggersuni nunar-
suaq kiatsinneruppat Tunup avannaarsuani apisarnerunissaa 
naatsorsuutigineqarpoq, Signe Hillerup Larsen oqaluttuarpoq.

Signe Hillerup Larsenip erseqqissarpaa pissutsit arlalissuit sunni-
uteqaqataasut Ilisimatusartut siulittuigaangata ukiuni aggersuni 
nunarsuarmi immap killingata qaffasissusia qanoq annertutigiu-
maarnersoq. 

Apisarnerata allanngornerata, kiatsikkiartornerup aakkiartorne-

Suliffik nuannersoq. Signe Hillerup iigartartumi A.P. Olsenimi uuttor-
taatinik ikkussiniartoq. 
ASS.: MICHELE CITTERIO

simiissinnaanersoq. Taamaattumik alloriarnerup tullerissavaa 
nakkutigissallugu aput qanoq ussitsiginersoq, taamaalilluni 
eqqortumik naatsorsorneqarsinnaalluni aput iigartartup aakkiar-
torneranut qanoq sunniuttarnersoq.

Ilisimatusartut aamma nakkutiginnerup annertusinissaa sulis-
sutigaat sumiiffik isorartunerusoq misissorsinnaaniarlugu. 
Siunissami iigartartut aakkiartornerannik paasinninneq sila-
siutini nammineq ingerlasuni ingerlanneqassaaq ungasianiit 
malussarnikkut dronit qaammataasallu atorlugit. Taamaalillutik 
sermimi naatsiivinni immitserutit ukiuni aggersuni akimasuunik 
ilaqartinneqalissapput. 

Annerusumik paasiniaaffissaq: 
Signe Hillerup Larsen, forsker ved GEUS 
mail: shl@geus.dk; telefon: +45 9133 3840

rullu akornanni pissutsit imminnut noqqoruuttut takussutis-
saqqipput nukiit imaannaanngitsut Ilisimatusartut paasiniagaat 
suuner sut.

Ukiuni qulini paasissutissaqalerneq  
aallartilluarnerusoq
Ukiut qulit kingulliit ingerlaneranni iigartartut nakkutigine risigut 
iigartartut qanoq pissuseqartarnerannik paasisaqarfiuvoq, silallu 
pissusaa qanoq taakkununnga sunniuttarnersoq, kisianni sivi-
soorsuarmik uuttortaasoqartariaqarpoq Ilisimatusartut aputip 
annertussusianut aakkiartornermullu atatillugu siunissami silap 
qanoq ikkumaarneranik siulittuuteqarsinnaalissappata. 

“Maannakkut suliaq ingerlaqqittariaqarpoq. Ukiuni 30-ni sivisu-
nerusumilluunniit uuttortaalluni paasissutissat assersuutigalugu 
silamut pisuussaartitsinermut atorneqassappata”, Signe Hillerup 
Larsen oqaluttuarpoq.

Ilisimatusartut takutippaat aput sunut tamanut pingartupilus-
suusoq iigartartuni eqqaanilu sunik pisoqarneranut. Sulili ilisi-
manngilaat aput qanoq annertutigisoq kubikmeterimi ataat-

Ilisimatusartut aputip annertussusia uuttortartarpaat silasiummit 
apummit qallersimasumit. 
ASS.: MICHELE CITTERIO

mailto:shl@geus.dk

Ukiut 15-init ingerlaneranni ataavartumik qeriuaannartup masar-
suani uuttortaanerit takutippaat metani aasaanerani aamma 
ukiukkut nunamit aniajuartoq. Gassip silaannarmik kiatsikkiartu-
aartitsisartup sakkortuup anianera kittaarluni pisarpoq tamannalu 
ingammik aasakkut aputip qaqugukkut aattarneranit aqunne-
qar poq, kiisalu ukiakkut nunap qaqugukkut qerisalerneranit. 

Allattut: Peter Bondo Christensen aamma Signe Høgslund 

Gassi silaannarmik kiatsikkiartuaartitsisartoq kuldioxidimit 
22-riaammik sakkortuneruvoq, taamaattumik assut soqutigi-
neqarpoq paasissallugu suminngaanneernersoq aamma qanoq 
annertutigisoq silaannarsuarmut aniasarnersoq.

Issittumi qeriuaannartup masarsuani qaqqat naasoqanngitsut 
akornanni ukiut 15-init ingerlanerini Ilisimatusartut peqqissaar-
tumik karsinik plexiglasimik sanaajusunik naasut pukkeqisut 
amerlan ngitsullu akornanni ilioraasarsimapput. Tamaani inger-
laavartumik uuttortarneqarpoq nunamiit metani qanoq anner-
tutigisoq silaannarsuarmut aniatinneqarnersoq. 

Ilisimatusartut sumiiffinnut pisarsimapput tamanna eqqarsar-
naraluartoq silaannaap issittup aamma peqqarniitsup uumas-
susillit suut tamaasa unitsitsitarai. Kisianni tassa issittumi qeri-
uaannartup masarsuani metani silaannarsuatsinnut aniavoq, 
nunarsuaq tamakkerlugu avatangiisinut sunniuteqarluni. 

ILISIMATUSARNEQ NAAK QERINNARALUARTOQ AAMMA 
APUTEQARALUARTOQ: ISSITTUMI QERIUAANNARTUP 
MASARSUA UKIOQ KAAJALLALLUGU METANIMIK ANIATITSIVOQ

Ilisimatusartut karsinik plexiglasimik ilusilersuisimapput, taakkua ullup unnuallu ingerlanerani arlaleriarlutik automatiskiusumik ammartarput 
matusarlutillu. Karsit matusimaneranni Ilisimatusartut uuttorsinnaavaat, issittumi qeriuaannartup masarsua qanoq annertutigisumik 
metanimik aniatitsisarnersoq Kangerluarsunnguup aamma Zackenbergip eqqaanni. ASS.: CHARLOTTE SIGSGAARD

Uuttuisarfiit automatiskiusut metanip 
anianeranik malinnaapput
Metani pilersinneqartarpoq qeriuaannartup masarsuani issuat-
sialimmi bakteerianit mikisunit. Atortullu aaqqissuulluakkat 
ator lugit Ilisimatusartut iluatsitsipput ilisimasamik nutaamik 
nassaarlutik, tassa metanip qanoq annertutigisup issittumi qeri-
uaannartup masarsuani anianera paasillugu. 

Ilisimatusartut inissiivinnik plexiglasimik sanaanik akimut ersi-
ttunik ilusilersuipput, taakkua qeriunnaartup masarsua 0,2 
m2 uuttortarpaat. Inissiiviit automatiskiusumik ammartarput 
aamma matusarput. Matuisa matoqqaneranni uuttuutip laser-
imik aqunneqartup metani qanoq annertutigisoq qeriunnaartup 
masarsuata qulaani katersuuttarnersoq uuttortartarpaa. 

Atortut tamarmik qarasaasiamik mikisunnguamik aqunneqarput 
seqerngup qinngornerinik katersisartunit aamma anorisaatinik 
sarfalersorneqartumit, taamaattumik Ilisimatusartut najuutta-
riaqanngillat uuttortaanerit ingerlanniarlugit. Atortut metanip 
anianera nal. akunneri tamaasa ataasiarlutik ulloq unnuarlu 

uuttortaasarput juunip naaneranit novembarip aallartinnissaata 
tungaanut. Tassalu taakkua kipparissunnguit mikisut atorlugit 
Ilisimatusartut ukiut 15-init ingerlanerini uuttortaapput.

“GEM-programmip maannakkut ukiuni 15-ini kipisuitsumik 
uuttortaatippaatigut qeriuaannartup masarsuani Tunumi avan-
narpasissumi ilisimatusarfiup Zackenbergip eqqaani metanip 
qanoq annertutigisup aniasarneranik”, Torben Røjle Christensen 
oqaluttuarpoq, taanna Aarhus Universitetimi, Arktisk Forsk-
ningscenter aamma Institut for Ecosciencemi, professoriuvoq, 
paasissutissallu amerlaqisut katersorneqarneranni siuttuusimal-
luni. 

Metanip anianeranik uuttortaanerit Issittoq tamaat eqqarsaati-
galugu piffissami sivisunerpaami ingerlanneqarsimapput, 
paasis sutissallu sukumiisut Ilisimatusartut nutaamik aamma 
tupaallannartumik paasisaqartippat, tassa issittumi qeriuaan-
nartup masarsuani metanip anianeranit suut aqutsisuunerannut 
tunngatillugu. 

Seqerngup qinngornerinit katersuisartut aamma anorisaatit Ilisimatusartut misileraanerminni ikkussugaannik inuilaami sarfamik 
pilersuisuupput. ASS.: MARCIN JACKOVICZ-KORCZYNSKI

Ukiakkut aniasoqarnera tupaallannartoq
“Sivisuumik ilisimavarput qeriuaannartup masarsua aasaanerani 
metanimik aniatitsisartoq. Qeriuaannartup masarsua kiammik 
eqqorneqaraangami bakteeriat metanimik pilersitsiortortut ulap-
pusertarput. Metanillu tamassuma ilaa silaannarsuarmut aniatin-
neqartarpoq. Kisianni ukiuni taama amerlatigisuni uuttortaanerit 
massakkut takussutissippaatigut, metanip aniasup qanoq annertu-
tigineranik, aamma piffissaq qaqugukkut aniatitsisoqarnera tupin-
naannartumik ukiumit ukiumut allanngorartorujussuusoq”, Torben 
Røjle Christensen nassuiaavoq. 

Aputip aanneranut qaammatisiutit ulluat metanip anianeranut 
aqutsinermi pingaarneruvoq. Ullut 30-t missaanni aputip aannerata 
kingornatigut qeriuaannartup masarsua metanimik aniatitsiler-
sarpoq.

Qaqugukkut aputip aattarnera piffissap uuttortaaffiusup inger-
lanerani qaammat ataaseq sinnerlugu nikerartarsimavoq, 
aamma taamaammat aasaanerani metanip annerpaap anianera 
qaqugukkut pisarnersoq assigiinngitsorujussuuvoq.

Nunap kiannera aamma isugutannera aammattaaq naasut suut 
ataatsimoornersut pissutaasut allaapput, metanimik pilersui-
nermut aamma aniatitsinermut aqutsisut. Ukiumoortumillu 
uuttortaanerit takutippaat katillugu aasaanerani aniasoqartarnera 
ilaatigut ukiumut sisamariaammit arfineq-pingasoriaammut anner-
tunerusinnaasartoq ukiunut allanut sanilliullugu. 

Nunap masarsuunera metangassip qanoq annertutigisup 
qeriuaannartup masarsuanit aniasarneranut malunnartumik 
sunniuteqarpoq. Uani takuneqarsinnaavoq Kristine Skov metanip 
annertussusianik, nunamit masammit qarsunneqarsimasumi 
uuttortaasoq.
ASS.: LARS HOLST HANSEN

Nunat tamalaat akornanni silaannaap pissusia 
pillugu oqallinnermut pingaaruteqarpoq
“Ukiuni amerlasuuni paasissutissat pisariaqarput. Aamma pisari-
aqarpoq issittup ukiuunerani ukiorluarnerani sumiiffimmiinnis-
sarput, qeriuaannartup masarsuanit metanip qanoq annertutigisup 
aniasarnera pillugu tamakkiisumik paasisaqarnissatsinnut”, Torben 
Røjle Christensen, oqarpoq

Ukiorpassuarni uuttortaaneq Issittumi tunngaviusumik paasissutis-
sanik annertuunik pissarsiffiuvoq. Taakkualu nunat tamalaat akor-
nanni ilusilersukkani aamma nalunaarusiani ilanngunneqarput, 
siunissami silaannaap pissusiata allanngoriartorneranut nalilersuin-
nermut.

Siunissami Issittoq kiannerulerpat taava qeriuaannartup masar-
suani nuna qeriuaannartoq kigaatsumik aakkiartulissaaq, tama-
tumalu metanimik aniatitsineq qanoq sunniuteqarfigissaneraa 
apeqqutaavoq akineqanngitsoq, maannakkut Ilisimatusartut qitiuti-
ligaat.

Karsiarannguit plexiglasimik sanaat issittumi qeriuaannartup masar-
suaniittut aammattaaq siunissami qulaajaaqqissapput, pitsaaneru-
sumik paasinninnissatsinnut atorsinnaasatsinnik, nunarsuarmi silaan-
naap pissusianik aqutsinermik nalunaqisumik ataqatigiissaarisumik.

Paasissutissat sukumiinerusut:
Torben Røjle Christensen, Professor Arktisk  
Forskningscenter og Institut for Ecoscience, Aarhus Universitet
Mail: torben.christensen@ecos.au.dk; telefon: +45 9350 9049

“Kisianni assut tupaallaatigaarput uuttuisarfiit takutimmassuk, okto-
barimi-novembarimi metani annertooq aammattaaq aniasartoq. 
Taamatut paasisaqarnerit taamaallaat takkuttarput uuttuinermut 
atortut inissinneqarsimappata aamma piffissaq tamakkerlugu 
ukiuni arlalinni maliinnartuni ingerlanneqarsimappat”, Torben Røjle 
Christensen, oqaluttuarpoq.

Bakteeriat ukiukkut metanimik pilersuivallaartanngillat taamaat-
tumillu metangassi ukialernerani aniasartoq, toqqaannartumik 
pilersuinermut attuumassuteqanngilaq. Taanna gassimit aasaane-
rani pilersinneqartumit pisarpoq, qeriuaannartullu masarsuanit 
aniatinneqartarpoq tamanna issimik qeriartorneruleraangat. 

Qerinnartup metani qeriuaannartup masarsuanit nunap qaavanit 
aniatittarpaa. Maani Issittumi nuna qeriuaannartoq natertut 
beto ngitut ippoq, nunamut ammut assiuttarluni. Taamaattumik 
ukiakkut qerinnarsigaangat, metani taamaallaat ataatsimik inger-
lavissaqarpoq – tassalu silaannarsuarmut. 

Naak aamma ukiukkut qeriuaannartup masarsua apummit issu-
suumit qallerneqarsimagaluartoq, taamaalinerani qeriuaannartup 
masarsua metanimik aniatitsisarpoq. Ilisimatusartut uuttortar-
simavaat apummi 1,3 meterisut issussusilimmi metani qanoq 
annertutigisoq nassaarisinnaanerlugu, tamannalu aqqutigalugu 
nalilerpaat, ukiup ingerlanerani metani aniasoq qeriuaannartup 
masarsuata aputeqar nerani aniasartoq 15 %-iusoq. Taamaattorli 
Ilisimatusartut suli qulakkiinngilaat metani qanoq annertutigisoq 
aput aqqusaarlugu silaannarsuarmut aniasarnersoq. 

Tunup avannarpasissuani umimmaat amerlasuut Ilisimatusartut misiler-
aallutik inissitsitigaat saneqqutiinnarlugit ivigartortarput. 
ASS.: LARS HOLST HANSEN

mailto:torben.christensen@bios.au.dk

Silap pissusiata allanngoriartornera pissutigalugu nunatta sine-
riaani erngup imaanut kuuttup annertussusia annertunerusumik 
nikeralersimavoq. Nuup eqqaani Kangerluarsunnguami Ilisima-
tusartut ineriartorneq malinnaaffigeqqissaarpaat, silallu pissu-
siata silallu allanngorarnerata kuunni assigiinngitsuni erngup 
annertussusia qanoq ilillutik sunnertarneraat pillugu anner-
tunerusumik ilisimasaqartitsilerlutik.

Allattut: Signe Høgslund aamma Peter Bondo Christensen

Kangerluarsunnguup qinngorpiaani kuup, kangerluup Kangerlu-
arsunnguullu Tasiata eqqannguanniippoq illuaraq ilisimatusarfik 
kajortoq 55 m2-inik angissusilik. Illuaraq annertuumik ilisima-
tusarnermi nakkutilliinermilu aallaaviuvoq, tassanngaanniillu 
Ilisimatusartut silap pissusiata allanngoriartornerata nunami 
pinngortitamut, aammalu imaani silaannarmilu uumassuseqar-
nermut qanoq sunniuteqarnera misissorpaat.

“Kangerluarsunnguami nakkutilliineq Issittumi nalissaqanngilaq. 
Taanna eqqannguatsinniippoq, taamaattumillu pinngortitaq 
ukioq kaajallallugu malinnaaffigisinnaavarput. Taamaalilluni 
silap pissusiata pinngortitallu ataqatigiinnerannik annertuunik 
ilisimasaqalerpugut”, Pinngortitaleriffimmeersoq Katrine Raun-
drup, suliniummi “NuukBasic”-imi akisussaasuusoq, oqarpoq.

Peqqissaartumik uuttortarneqartut ilagaat erngup imaanut 
kuuttup annertussusia.

Imeq pillugu ilisimasat
Ukiut aqqaneq-marluk ingerlaneranni Ilisimatusartut Asia-
meersut imeq qanoq annertutigisoq Kangerluarsunnguamut 
kuuttarnersoq uuttortartarsimavaat.

“Nalunngilarput imeq Kalaallit Nunaanni kangerlunnut kuuttoq 
ukiuni makkunani allanngorartoq. Kangerluarsunnguami uuttor-
taaqqissaartarnitsigut erngup imaanut kuuttup nikerartarne-
ranut suna pissutaanersoq maanna akissutissarsisimavarput”, 
Jakob Abermann, Østrigimi University of Grazimi, Nuummilu 
Asiami ilisimatooq, oqaluttuarpoq.

Silap kissatsikkiartornera ilutigalugu sermersuup aakkiartornera-
tigut erngup imaanut kuuttup annertussusia ukiuni arlalinni 
annertuumik sammineqarsimavoq. Akerlianik imeq timaanit 
sermeqanngitsumit imaluunniit annikitsumik sermilimmit 
kuuttoq ilisimatusarfigineqarpallaarsimanngilaq.

KANGERLUARSUNNGUAQ NUNATTA SINERIAANI ERNGUP
ANNERTUSSUSIANIK OQALUTTUARPOQ

Kangerluarsunnguup Tasianit kuup qanoq annertutigisumik 
imeqarnerata uuttortornerani malinnaaqqissaarnissaq, peqqis-
saarnissaq mianersornissarlu pisariaqarput.
ASS.: ASIAQ

“Taamaattumik Kangerluarsunnguami sumiiffinni assigiinngit-
suni sisamani stationeqarfinnik, erngup annertussusianik 
uuttortaa vin nik, inissiisimavugut. Taava nunap timaani assigiin-
ngitsuni silap silallu pissusiata allanngorarnerata kuuit assigiin-
ngitsut imermik pilersorneqarnerat qanoq sunnertarneraat 
takusinnaavarput”, Kirsty Langley, Asiami ilisimatooq Klimabasi-
similu  suliniummi, Kangerluarsunnguami imermik misissuinermi, 
pisortaq nassuiaavoq.

Kangerluarsunnguaq laboratoriatut
Kangerluarsunnguup imermik pilersorneqarneranik ilisimasat 
kangerlummi eqqaanilu ilisimatusarnermik suliniutinut allanut 
atassuteqartinneqarput. Ilisimatusartut ilaatigut aputeqar-
tarneranik allannguutit, nunap isugutassusia kissassusialu, kiisalu 
nuna gassimik qanoq annertutigisumik aniatitsisarnersoq, malin-
naaffigaat.

Kangerlummi tinittartumi ulittartumilu quajaatit qeqqussallu 
aamma malinnaaffigineqarput. Qanoq alliartorpat? Suussutsit 
katitigaanerat allanngorpa? Kangerlummilu immap naqqani 
uumassuseqarneq Ilisimatusartut malinnaaffigaat, ilaatigut immap 
naqqani uumasut atugarisaat, kangerlummi immap naqqani ator-
tussat qanoq annertutigisut atorneqartarnersut, misissornerisigut.

Taratsup annertussusiata, qaamanerup inuussutissallu kangerluup 
qanoq ittuunera ineriartorneralu aalajangertarpaat. Tamatumani 
kuuit pingaaruteqarput. Imermik tarajoqanngitsumik, partikelinik 
qaamanermik alanngiisunik stoffinillu inuussutissanik, kanger-
lummi uumassusilinnik toqqaannarnerusumik toqqaannanngin-
nerusumillu pineqarsinnaasunik, pilersueqataapput.

Sumiiffinni imminnut  ungasinngitsuni 
assigiinngissuterujussuit
Kuunnik kangerlummut kuuttunik arlalinnik uuttortaanermik peri-
useq iluaqutaasimavoq. Paasissutissat ukiuni aqqaneq-marlunni 
katersorneqarsimasut takutippaat kuuit taakkua sisamat imermik 
pilersuinerat assigiinngitsorujussuusoq, imminnut 15 kilometeriin-
narmik ungasissuseqaraluarlutik.

“Uuttortaasarnerpassuit takutippaatigut assersuutigalugu 
apisarnerit/siallertarnerit seqinnertarnerillu assigiinngissuteqar-
nerat, kuunni assigiinngitsuni assigiinngitsorujussuarnik sunni-
uteqartartut. Pingaartumik ulluni seqinnariffiusuni imermik 
pilersuinerat assigiinngitsorujussuusarpoq”, Jakob Abermann 
oqaluttuarpoq.

Ulluni kiattuni aput aakkaangat imeq tarajoqanngitsoq kuunnut 
kuulersarpoq. Assigiinngitsorujussuuvorli kuunnut assigiinngit-
sunut taakkununnga imeq qanoq sukkatigisumik kuuttarnersoq, 
ataqatigiiaanilu taakkunani ullup unnuallu affaata ingerlane-
rani imeq annertunerpaamik kuuttartoq assigiinngissuteqarpoq. 
Ataatsimut isigalugu tamanna nunatsinni kangerlunni pissut-
sinut pingaaruteqartorujussuuvoq.

Erngup kangerlunnut kuuttartup qanoq annertutigineranik ilisi-
masat uumassuseqarnerup ataqatigiinneranik paasinninnermut, 
kangerlunni paasiniarneqartumut, atorneqarsinnaapput.

Ilisimatusartut siallerujussuaraangat takusarsimavaat kuuaqqani 
kuunnilu partikelit amerlanerulersartut, partikillu kangerlummut 
kuugussaasartut. Naatsorsuutigineqassaarlu immikkut sialleru-
jussuartarnerit taamaattut amerlanerusut siunissami takuneqar-
talissasut.

Kangerluarsunnguamit nunatsinnut tamarmut
Siunissami assersuutigalugu siallernerusalerpat imaluunniit 
seqinnernerusalerpat nunatsinni kangerluit qanoq sunnerneqas-
sanersut Ilisimatusartut siulittuutigisinnaassappassuk, Kangerlu-
arsunnguami uuttortaanerit takutippaat manna tikillugu ilimagi-
samit pissutsit amerlanerujussuit eqqarsaatigineqassasut.

Kangerluarsunnguup qinnguani ilisimatusarfik kangerlummi silap 
pissusiata uumassuseqarnerullu paasiniaaffigineqarnerani qitiusumik 
inissisimavoq. ASS.: KATRINE RAUNDRUP

Kangerluarsunnguami ilisimatusarfik 55 m2-inik angissusilik 
anginngeqaaq, stationeqarfinnilli taamaattunit, ilaatigut Nuum-
miittumit, Qeqertarsuarmiittumit Zackenbergimiittumillu, 
ataavartumik paasissutissat atorlugit Kalaallit Nunaanni pinngor-
titap silamut kissarnerulersumut qanoq qisuariarneranik tamatta 
paasisaqarnerulissaagut.

Annertunerusumik paasissutissat:
Kirsty Langley, Scientific Programmanager ClimateBasis  
Nuuk, ved Asiaq – Grønlands Forundersøgelser; 
Mail: kal@asiaq.gl; telefon: +299 34 88 61

Jakob Abermann, Forsker ved University of Graz, Østrig og Asiaq;
Mail: jakob.abermann@uni-graz.at; telefon: +43 316 380

Uuttortaanerit maanna atorneqassapput periutsit, siunissami 
Issittumi kangerluit assigiinngitsut imermik qanoq annertutigi-
sumik pilersorneqarnerannik siulittuinermut atorneqartussat, 
pitsanngorsarneqarnerannut.

“Periutsit, modellit, paasissutissaatitsinnut akulerutsissinnaa-
gutsigit aamma siulittuutigisinnaavarput kangerlunni qanoq 
pisoqartassanersoq, siunissami assersuutigalugu siallerneru-
salerpat seqinnernerusalerpalluunniit. Taamaalilluni Kangerluar-
sunnguamit ilisimasavut Kalaallit Nunaannut tamarmut periusis-
siornermut atorsinnaavavut”, Kirsty Langley oqaluttuarpoq.

Kangerluarsunnguamit paasissutissat ukiuni aggersuni erngup 
qanoq annertutigisup Kalaallit Nunaata imartaanut kuut-
tarneranik paasissutissiissapput.

mailto:kal%40asiaq.gl?subject=
mailto:jakob.abermann%40uni-graz.at?subject=

Kangerluarsunnguaq kuunnit assigiinngitsunit sisamanit 
imermik pilersorneqarpoq, ukiukkullu kangerluk sikusarpoq. 
ASS.: JAKOB ABERMANN

Kisitsisit upperiuminaapput Ilisimatusartut Tunup Avannaani 
uuttortaanerminnit angusat takugamikkit. Upernaakkut ullut 
qulingiluat ingerlaneranni kangerlummi quajaateeqqat, plank-
tonalgit, kulstoffip, nalinginnaasumik ukioq naallugu pilersittak-
kamik affaa, pilersissimavaat. Taamaattoqarporlu aali kangerluk 
suli sikuugaluartoq. Ilisimatusartut issittup kangerluini sikup 
saanneruleraluttuinnartumi pingaarutilik nutaaq nassaaraat. 
Pingaarnerutilik, toqunartuusinnaasoq.

Allattut: Peter Bondo Christensen aamma Signe Høgslund

Planktonalgit tappiorannartut isaannarmik takuneqarsinnaan-
ngillat. Taamaakkaluartoq tamakkua immap uumasuinik tamanik 
nerisassaqartitsipput, qulerualeeqqaniit arfernut angisuunut.

Planktonalgit inimi naasutut igalaap saavaniittutut nunamilu 
paarnatut alliartornissaminnut qaamaneq inuussutissallu 
næringstoffit atorfissaqartippaat. Quajaatit, inimi naasut naasullu 
allat fotosyntese atorlugu alliartortarput, seqernup qaamarnga 
iluaqutsiullugu kuldioxidiliorlutik.

Immap sikua issusuujuppat – immaqalu apummik qallersimal-
luni – seqernup qinngorneri imaanut anngussinnaanngillat, 
taamaasillunilu algit fotosyntesii qaamanermik mattunneqar-
tarput. Immalli sikuata saanneruleriartornera ukiumilu aajaarne-
ruleriartortarnera ilutigalugu qaamaneq annertusigaluttuin-
nartoq imaanut annguttalerpoq.

Taava siunissami Issittumi planktonalgit amerligaluttuin-
nassappat taamaasillunilu aalisakkanut, arfernut immallu 
timmiaanut amerlanerusunut nerisassaqartitsilerlutik? Aap, 
apeqqut tamanna pingaarutilik Ilisimatusartut suli qularnaavil-
lugu akissutissaqartinngilaat.

Uumasoq naasorluunniit?  Mixotrofe 
algit pingaarutillit
Imaq qaamanermik annertunerusumik pisarpat planktonalgit 
amerliartussapput, inuussutissanik næringstoffinik naammat-
tunik peqarpat – tamannalu issittup imartaani ajornakusoorsin-
naasarpoq.

ULLUNI QULINGILUANI SIKUP ATAANI FESTERNEQ: 
QUAJAATEEQQAT, UUMASUTUT NAASUTULLU INUUSUT, 
ISSITTUP KANGERLUINI UUMASSUSEQARNERULERSITSIPPUT

ASS.: DORTE H. SØGAARD

Ilisimatusartut immap sikuani 
aakkiartortumi angalagaangamik 
sikup aanneranit tasiliat 
uiartertariaqar tarpaat. Qamutit 
uniartakkat uuttuuterpassuit 
angallannissaannut iluaqutaal-
luarput, aallaa seqarnissarlu 
piumasaqaataavoq nannumik 
takkuttoqassagaluarpat. 
ASS.: BJARNE JENSEN

Issittup panerneruleriartornera ilutigalugu imeq kangerlunnut 
kuuttartoq imaanullu ingerlaqqittartoq tarajukinneruleriar-
torpoq uumassutissakinneruleriartorlunilu. Imeq tarajukinneq 
oqinnerusoq immap tarajoqarnerusup qulaanut igap matuatut 
pisarpoq, taamaasillunilu immap naqqanit næringstoffit immap 
qaavanut qaamaneqarnerusumut, planktonalgeqarfimmut, 
puttallarnissaat pinngitsoortittarlugu.

Maannali Tunup Avannaani misissuinerup nutaap takutippaa 
mixotrofe planktonalginik taaneqartartut issittup imartaani 
uumassutissanik pinngortitsinermi aalajangiisuulluinnartumik 
inissisimalersinnaapput.

Mixotrofe algit planktonalgeeraapput ataasiinnarmik cellellit, 
algit allat bakteerissallu nerillugit fotosynteseliorsinnaasut. 
Tassa uumasuupput. Taamaasillutik uumaannarsinnaapput, issit-
tumi ukiuunerani immap næringsstoffikinnera qaamaneqarpi-
annginneralu pissutigalugit fotosyntese killeqaraluartoq. Tassa 
imaappoq, alliartorlutik fotosynteseliornissaminnut piareersi-
mapput, seqernup qaamanimernga imaanut anngutituaraangat.

“Mixotrofe planktonalgit ilarpassui imaani tarajoqan-
ngingajalluin  nartumi næringsstoffeqarpianngitsumilu uumasin-
naapput – siu nis sami issittup imartaani upernaakkut immap 
sikuata aak ki ar tulernera sioqqutilaarlugu immap sikuata ataani 
pissutsit taamaattorpiaat atuutilissapput”, post.doc. Dorte H. 
Søgaard, Ka laal    lit Nunaanni Silap Pissusianik Ilisimatusarfim-
meersoq oqarpoq, taassumalu Pinngortitaleriffik Aarhus Univer-
sitetimilu Arktisk Forskningscenter suleqatigalugit misissuinerit 
ingerlassimavai.

Sikup ataani alliartupiloortut
GEM-ip programmiata ataani immap nakkutigineqarnerata 
ilaatut Ilisimatusartut Tunup Avannaanukarput, tassani issitttup 

ASS.: BJARNE JENSEN

Dorte H. Søgaard, Pinngortitaleriffimmi post. doc., mixotrofe 
planktoninik misissuinermi pisortaavoq. Aajuna immap sikuanit 
misissugassaq missorpaa.
ASS.: DORTE H. SØGAARD

“Immap sikuata aserortilernissaa sioqqullugu ulluni qulingi luani 
algit pilersitaat uuttortarpavut. Piffissamilu naatsumi tassani 
sikup ataani algit kangerlummi ukiumut planktoniliortarnerup 
tamarmiusup affaa angullugu planktoniliorput. Taamaattumik 
issittup kangerluini uumassuseqarneq paasiniassagaanni sikup 
ataani pilersitsisarnerup tamassuma ilanngunnissaa pisariaqar-
luinnarpoq”, Dorte H. Søgaard oqaluttuarpoq.

Issittup imartaani  nerisaqaqatigiit 
ataatsimoortut nutaat
Issittup imartaa imermik akoqaleraluttuinnarnera ilutigalugu 
mixotrofe algit issittumi nerisaqaqatigiinnut pingaaruteqalersin-
naapput sumiiffinnilu, erngup nunamit imaanut kuuttup immap 
tarajoqassusianik sunniisuni immallu qaavata næringsstoffeqas-
susianik killiliiffiusuni, uumassutissanik pilersuinerup tamarmi-
usup ilarujussua isumagisinnaallugu.

avannarpiaani kangerlummi Young Sundimi, Daneborgimut 
qanittumiittumi, immap ataani planktonalgiliorneq uuttortari-
artorlugu. Juulip ingerlanerani algiliorneq uuttortaqattaarpaat, 
paasisallu tupaallatsitsipput.

Immap sikuata aserortilernera sioqqullugu ulluni kingullerni 
qulingiluani immap sikuata aanneranit taseqqiat amerlanerusut 
anginerusullu pileriartorput. Taseqqiat siku akimut ersitikkaluttu-
innarpaat, taamaasilluni qaamaneq sikup ataanut ajornanngin-
nerusumik pisinnaalersillugu. Ilisimatuullu tamanna malinnaaf-
figeqqissaarpaat, takullugulu tamatuma kingorna mixotrofe algit 
sikup ataani qanoq alliartupiloortiginersut.

Mixotrofe algit immap sikuata ataani planktonagit tamarmiusut 
60 procenteraat – tamanna tupaallaatigineqartorujussuuvoq, 
tassami siullermeersumik Issittup imartaani mixotrofe algit ineri-
artornerat uuttortarneqarmat.

Annertunerusumik paasissutissat:
Dorte H. Søgaard, post. doc. Grønlands Klimaforskningscenter, 
Pinngortitaleriffik, Arktisk Forskningscenter, Aarhus  Universitet;  
Mail: doso@natur.gl; telefon: +45 6116 4226.

Ilisimatusartut allaaserisaat uani atuakkit: 
www.nature.com/articles/s41598-021-82413-y

“Mixotrofe algit alginik allanik nerisaqarsinnaassuseqarnertik, 
tamannalu peqatigalugu fotosuntese-liorlutik, issittup imar-
taata imermik akoqaleraluttuinnarnera immallu qaleriiaarnerata 
sakkortusigaluttuinnarnera, iluaqutigilluarpaat. Nerisaqaqatigiit-
toqqat, issittup imartaani ilisimasavut, allanngortilluinnarsin-
naavaat”, Dorte H. Søgaard oqarpoq.

Algit uumasoqatigiit, haptophytter-inik taaneqartartut ilagaat. 
Algit tamakkua ilarpassui toqunartuupput, siusinnerusukkullu 
Norgep kujataani Skagerrakimi nassaarineqartut amerlaqa-
taat Tunup Avannaani ineriartorsimapput. Tassani planktonlagit 
toqunartullit kapisilippassuit norskit tukertitsiviineersut toqorar-
simavaat.

Issittoq upernaraangat immap sikua meterinik issussusilik aakkiartulersarpoq. Sermip aanneranit sermip qaavani 
tasiliat imaanut ataaniittumut ima qaamanermik pilersuisartigaat mixotrofe planktonalgit sukkasoorujussuarmik 
naajartortalertarlutik. ASS.: DORTE H. SØGAARD

